
   Transkription von Stadtbucheintrag QBD 1348b
   Ort, Datierung: Quedlinburg, vor 1348

   Signatur: Stadtarchiv Quedlinburg, B/a HS 1a, S. 5

   Inhalt: Rat der Stadt Quedlinburg: Vertrag zur Weidenutzung mit Bauern eines umliegenden

Dorfes

   Bemerkung: Niederschrift vor dem Jahre 1348, da die Einträge auf Seite 8 mit "post annu(m)

d(o)m(ini) m ccc xlviij" datiert sind

  

 

De bure vo(n) grote(n) orden de hebbe(n) med der stad gede=/dinget vn(de) geswore(n) . dat se vsere
borg(er)e neyne(n) pande(n) / scol(e)n vp orer weẏde vn(de) ore weyde scal ok meẏne sin / vsen
borg(er)n wur de sẏ ane bi(n)nen deme dorpe vnd(e) / ne scol(e)n vser borg(er)e neẏneme mer to
spreke(n) v(m)me / den bur scilli(n)ge noch dar v(m)me pande(n) . vnd(e) de / wech scal gan midde(n)
dor dat dorp . wur he der stad / bekweẏme is . darto scol(e)n se der stad beste werue(n) / vn(de)
scad(e)n warne(n) . De dit geswore(n) hebb(e)n vnde / gededi(n)get . jo kerchof . herm(an) kuz . hene
zand(er)es . / jo reẏstedes . jo hadeber . heni(n)g prising heyse hert=/storp . rose . jo valema(n) . jo
sterne / ... / kerchof 1 ore kinde(re) vn(de) nakome=/li(n)ge scol(e)n dit silue ok duͮn vn(de) hold(e)n
we des nicht / duͮn wolde dat scold(e)n se vor den rad bringen . / we des nicht hold(e)n wolde den
scolde de stad dwin=/gen . //

1 jo sterne bis kerchof am linken Rand nachgetragen

